
PERMBLEDHJE

Ndryshimet e médha qé ndodhén né dhjeté-
njézet vitet e fundit e kané lévizur objektin e
historisé dhe tani shumé ¢éshtje nga e kaluara
sikur jané véné né diskutim. Hapja e kufirit kom-
bétar i dha rast integrimit té shqiptaréve brenda
pérbrenda kulturés sé vet dhe e ktheu historiné
dhe traditén kah qenésia e vet, kah térésia e njejté
kombétare. Duke e paré folklorin si njé proces té
vazhdueshém si dhe duke e pranuar disiplinén e
studimeve té kulfirit si njé disipliné té re pér inter-
pretimin e dukurive nga tradita, do t& pérpiqgem
qé népérmjet rréfimeve personale gojore té mbled-
hura nga individé gé e pérjetuan kété ndarje né
jetén e tyre, té sjell pasojat e kufirit etnik dhe té
késaj drame kombétare qé shkaktoi ai. Nga per-
spektiva e historisé gojore do té ndricohet pjesa
emotive e historisé soné dhe shihet folklori si njé
shkencé né shérbim té shoqgérisé dhe ndryshimeve
qé e pércjellin até.

Fjalét kyce: studime té kufirit, folklor, histori go-
jore, rréfim personal, etnicitet.

HyrjE

Si shqiptaré dhe si popull etnik né trojet tona,
ne shqiptarét né Kosové, jemi té njé identiteti
kulturor me shgqiptarét né Shqipéri. Rrethanat
historike na kané ndaré rajonalisht duke na béré

t'i takojmé njé shteti tjetér, Jugosllavisé. Ndarja
e shkaktuar dhunshém, népérmjet njé kufiri té
ruajtur me forcé té hekurt i cili ka béré qé pér
pesédhjeté vite t&é ndahen familje, ka prodhuar
histori té trishtuara té individéve dhe té familjeve.
Rréfimet, déshmité, autobiografité dhe kujtimet e
kétyre individéve dhe familjeve qé kané pésuar
nga rrethanat e asaj historie jané burime té réndé-
sishme pér pércaktimin e identitetit toné kulturor
e kolektiv si dhe té pércaktimit té vlerave tona té
miréfillta kombétare.

E intriguar nga lévizja teorike shumé e pér-
hapur e dekadés sé fundit, pra nga fusha e studi-
meve té kufirit e cila ¢do heré e mé shumé po gjen
zbatim né studimet kulturore, studimet etnike,
antropologjia moderne si dhe studimet mbi iden-
titetin, vendosa t'i qasem problemit té krijimeve
gojore nga perspektiva e késaj lévizjeje teorike.

Puna me zhanrin e rréfimit personal gojor, ku
rréfimtari apo subjekti gojor shumé heré ofron
pérjetimin e vet té shkaktuar nga njé rrethané
historike, mé ngacmoi té kérkoja rrethanén histo-
rike dhe mé béri kurreshtare té zbuloja mé shumé
rreth faktit qé ofrohej, krahas prodhimit artistik
qé merrja nga rréfimtari. Tema e kufirit me Shqi-
périné ishte e pashmangshme né rréfimet e jetés
sé banoréve té zonave kufitare dhe kjo mé béri t'i
afrohem mé shumé. Megenése kisha té béja me

kujtesén e té moshuarve, kujtimet e tyre té her-
shme lidheshin shumé me kohén e Luftés sé Dyté
Botérore dhe pas saj, kur edhe u vendos ky kufi e
prandaj rréfimet e tyre ishin plot me ngjarje dhe
pérjetime rreth tij. Pér mé tepér, tema e kufirit
ishte temé tabu pér pesédhjeté vjet dhe prandaj
regjistrimi i kujtimeve personale sot do té thoshte
mbushje e njé zbrastésie me memorjen e fshehur té
komunitetit dhe zinte vend né té shkruarit e historisé
sé pérgjithshme (Anepaio 2003, 67).

KUFIRI ETNIK NE RRETHANA TE PUSHTIMIT FASHIST

GJATE LurTis sk DyTE BOTERORE

Ngjarjet historike té cilat e shogéruan fémije-
riné dhe rininé e rréfimtaréve t& mi, gené Lufta
e Dyté Botérore dhe pushtimet e shteteve fashi-
ste, marrédhéniet me shtetin shqiptar dhe vénia
e kufirit midis Jugosllavisé e Shqipérisé. Kéto
ngjarje rezultuan me ndérprerjen e menjéher-
shme té cfarédo marrédhénieje njerézore midis
konin dy shteteve administrative. Do té bénin jeté
té ndaré dhe do té zhvilloheshin né rrethana té
ndryshme. Té gjitha kéto ndryshime u manifestu-
an né botén emotive té banoréve pérreth zonave
kufitare, né fatet e tyre personale dhe historité
familjare, té cilat né perspektivé do té¢ prodhojné
kujtesén narrative, até qé né folkloristiké njihet si
rréfimi personal gojor.

Dhuna gé kishte ushtruar pushtuesi sllav dhe
tmerri qé kishte shkaktuar prania e kétij pushtuesi
tek shqiptarét deri né Luftén e Dyté Botérore, béné
qé ardhjen e njé pushtuesi tjetér, atij nazist gjer-
man, popullata e pafajshme ta shohé si shpétim,
né fillim vetém pér faktin se kishte arritur t'i lar-
gojé sllavét nga Kosova. Rréfimtari nga Gjakova i
lindur mé 1924, e kujton késhtu ardhjen e push-
tuesve t& rinj: Mé 6 prill 1941 u bombardua Beogradi,
né méngjes herét, dhe késhtu u sulmua Jugosllavia. Pér
dy javé ajo u dorézua. Késhtu u hoq kufiri Shqipéri-
Kosové. Me té thané té drejtén ne populli i Gjakovés e
kemi pritur me padurim rénien e Jugosllavisé sé vjetér
sepse ishim té shtypur ekonomikisht, né piképamje té
arsimit e né ¢do formé tjetér. Madje mé kujtohet né prill
1941 Radio Londra ku emisionin né gjuhén shqipe e
pérgatiste Tajar Zavalani, dhe kush kishte radio kishte
mundési ta pércillte... Mé kujtohet mé 6 prill ishte e

dielé dhe népérmjet Radio Londrés u lajmérua popull-
sia e Gjakovés se gjermanét sulmuan Jugosllaviné. Té
nesérmen gjermanét kishin arritur nga Bullgaria né
Prizren. Mé kujtohet shumé miré qé thané se gjerma-
neét kané ardhur né Prizren e té nesérmen do té hyjné
edhe né Gjakové. Popullsia ishte shumé e gézuar gé po
shkatérrohej Jugosllavia. Uné atéheré i kisha pesémbé-
dhjeté-gjashtémbédhjeté vjet dhe mé kujtohet gé patém
dalé t'i presim gjermanét si ¢lirues. Mirépo ushtria ju-
gosllave e kishte pasé shkatérruar Urén e Fshejt késhtu
qé gjermanét kané ardhur deri aty e pararojat e tyre, dy
veta qé i paraprijné ushtrisé me motogikleta, kané arri-
tur né lumin Dri dhe jané kthyer se nuk kané gené té
pérgatitur pér ta kaluar ujin. Atéheré ne u shpérndamé
dhe filluan torturat e serbo-malazezéve né popullatén
e Gjakovés. Ishin kéta qé sot i quajné paramilitaré e
atéheré u thonin dobrovoljca - serbisht vullnetaré.
Atéheré i patén vraré 10-12 veta né Gjakové (rréfim-
tari 2, 81 vjeg, Gjakoveé).

Largimi i forcave sllave nga Kosova u pa si
liri e ploté pér banorét dhe né fillim té ardhjes sé
forcave gjermane, pérkundér zhvillimeve politike
dhe planeve té Fuqive t&¢ Médha, populli né terren
i ka paré si ¢lirues, se u kané débuar njé pushtues
paraprak, i cili madje edhe né térhegje s’ka kursy-
er asgjé pér té shkatérruar.

Pér shqgiptarét gjermani éshté paré shpétues
edhe pér njé fakt tjetér. Ardhja e nazistéve gjerma-
né krijoi mundésiné t& hapen me Shqipéring, shte-
tin e tyre kombétar me té cilin i kishin kontaktet
e ndérprera né kohén e sllavéve. Prandaj para njé
té mire qé u ka sjellur gjermani - bashkimin me
Shgqipéring, shgiptarét né fillim, nuk kané mundur
té shohin té kegen e madhe - fashizmin, qé po e
mbillte ai. Njé rréfimtare, atéheré nxénése, késhtu
e kujton hapjen e komunikimit me Shqipériné:

Me ardhjen e gjermanéve, té cilét e morén Gjako-
vén né dorézim, nuk shkoi shumé kohé ndoshta pak mé
shumé se njé javé, erdhén kéta nga Shqipéria. Kush
erdhi? Erdhén mésuesit, ushtarakét, oficerét shqiptaré,
njerézit gé kané jetuar me vite né Shqipéri e gé nuk kané
guxuar té vijné né Kosové se atéheré ka gené i mbyllur
kufiri dhe kush éshté zéné te kufiri éshté vraré. Ka gené
viti 1939 apo 1940, nuk po mé kujtohen datat e sakta.
E di gé ka gené veré dhe ka qené nxehté kur dolém t'i
presim kéta mésuesit e paré. (...) I kemi dashur. Pér
heré té paré na mblodhén né shkollé neve nxénésve,

pesédhjeté a njégind a sa ishim, na mblodhén gé té na
tregonin pér mésimin shqip. Ne qé kishim shkuar né
shkollé i kishim mésuar edhe germat latine dhe dinim
té lexonim edhe shqip. Na mblodhén né sallén lart dhe
njéri nga ta hipi né njé karrige gé té na mésojé himnin e
flamurit (rréfimtarja 6, 75 vieg, Gjakoveé).

Me ardhjen e gjermanéve e mé voné edhe ita-
lianéve té cilét shpejt u béné aleaté né pushtimin
fashist té Ballkanit, Kosova u copétua midis Italisé
e Gjermanisé si edhe Bullgarisé qé mori njé pjesé
té Kosovés lindore bashké me Kaganikun. Pjesa
mé e madhe e Kosovés, e banuar me shqiptarg,
iu dha Italisé duke iu dhéné mundésia té bash-
kohej me Shqipériné pérderisa Mitrovicén me
xeheroret e Trepgés si dhe Vuciternén i mori Gjer-
mania pér interesa té pérfitimit ekonomik. Fashi-
stét béné pérpjekje té miréfillta pér ta pérhapur
arsimimin né gjuhén shgipe duke hapur afér
dyqind shkolla fillore (Malkolm 2001, 305). Kéto
zhvillime politike u manifestuan dukshém né
shpirtin e popullatés shqiptare e cila deri atéheré
kishte gené e mohuar né piképamje kombétare,
arsimore, ekonomike e té standardit té jetés né
pérgjithési. Liria e té shprehurit té identitetit kom-
bétar luajti rol té madh né zgjimin kombétar dhe
ngritjen e vetédijes sé njerézve, e cila u manifestua
népérmjet arsimimit, prandaj edhe té gjithé e kuj-
tojné me nostalgji dhe adhurim kété periudhé té
Luftés sé Dyté Botérore.

Si hyné forcat gjermane né Jugosllaviné e atéher-
shme, né Kosové dhe né Gjakové (né Gjakové kané
hyré né fund) u hap kufiri me Shqipériné dhe erdhén
intelektualét shqiptaré. Njé pjesé e madhe e tyre kané
qené gjakovaré, té cilét edhe e hapén shkollén shqipe.
Kur e hapén shkollén ka gené fundi i prillit apo fillimi
i majit té vitit 1941. Uné shkova dhe u regjistrova né
klasén e pesté fillore né gjuhén shqipe (rréfimtari 1, 77
vijeg, Gjakove).

Hapja e kufirit me Shqipériné kishte edhe le-
verdi ekonomike pasi u zhvillua edhe treggétia
dhe njé numér i madh i banoréve té qyteteve té
Kosovés peréndimore e jug-peréndimore, té cilét
qé né kohén e Zogut né Shqipéri kishin filluar
rrugét e tregtisé népérmjet Shqipérisé pér né Itali,
tanimé po e forconin rrjetin e tregétisé. Shumé
kryefamiljaré té cilét patén filluar tregétiné duke
hapur ndonjé dyqan né qytetet shqiptare, Krumé

e Kukés, tanimé morén edhe familjet dhe e krijuan
njé bashkeési té kosovaréve né Shqipéri. Rréfimtar-
ja nga Prizreni, burri i sé cilés ka qené tregétar né
Kukés, bashké me shumé kosovaré té tjeré nga
Gjakova e Prizreni, té cilét kishin shkuar atje pér
njé standard mé t& miré jetese, pér cka mé voné e
kishte térhequr edhe familjen, rréfen:

Kukési, ka gené shumé i miré. Kemi béré shumé sefa
né Kukés atéheré. Burrat punonin dhe fitonin shumé.
I kané pasé dyqanet e mira, té mbuluara me dérrasa,
pa tjequlla, por puné ka pasur shumé. Atéheré, bu-
rrat punonin dhe bénin pasuri e ne graté hanim
miré, visheshim miré, mbanim ndihmés né shtépi, njé
femér dhe njé mashkull, gé té na ndihmonin né punét
e shtépisé. E kemi pasur njé shérbyes, axhén Murat,
qé ishte nga Prizreni, i cili punonte né shtépiné toné.
Puna e tij ishte té vinte gjaté dités nga dyqani dhe té
shihte a kemi nevojé pér ushqime e pér shérbime té tjera
ditore. Gatuanim atéheré buké se ishin mallérat e mira.
Mielli e bénte bukén shumé té miré. Fryheshin bukét
e dilnin té bardha. Mé bardhé se bora. Télyni na vinte
me teneqe, me kilogramé. Sheqeri e té gjitha té mirat
(rréfimtarja 7, 90 vijeg, Prizren).

Njé standard i kétillé jetese mund té realizo-
hej né njé vend me largési vetém 30 kilometra
nga Prizreni. Né Kukés, shqiptarét e Kosovés qé
kishin shkuar pér té jetuar kishin té njejtén gjuhé
e kulturé me vendasit dhe pér ta jetesa atje nuk
konsiderohej shpérngulje apo mérgim, pasiqé
qytetet veriore té Shqipérisé dhe ato jug-peréndi-
more t& Kosovés pér banorét e kétyre anéve kon-
sideroheshin té njé térésie gjeografike. Faktikisht
pérfagésonin té njéjtén zoné etnografike.

KUFIRI, PENGESE DHE DESHIRE PER TA KALUAR
NJEKOHESISHT

Liria e l1évizjes dhe kalimi i lehté i kufirit nuk ka
gené gjithmoné e njéjté, pasi kjo ¢éshtja e hapjes sé
tij ishte ¢éshtje e brishté dhe ndryshonte nga situ-
ata politike, e si e tillé ajo éshté manifestuar menjé-
heré né pérvojat personale. Déshira pér lidhjen
dhe kontaktin me Shqipériné ka gené e pranishme
gjithmoné te popullata e kétyre qyteteve dhe fsha-
trave té cilat gjendeshin né zonén kufitare. Si né
kohén e mundésisé pér té shkuar atje ashtu edhe
né periudhat e pamundésisé sé kontaktit me Shqi-
péring, ndjenja pér té gené bashké dhe té lidhur

me shtetin shqiptar, ka qené shumé e fugishme
dhe éshté manifestuar, nése shprehem né ményré
simbolike, sikur té merret pa déshiré dicka nga
vetja dhe pastaj gjithmoné do té té mbyté déshi-
ra pér ta kthyer né vend. Edhe bindja e vazh-
dueshme qé del nga kéto rréfime se né Shqipéri
njerézit kané qené mé té kulturuar, se atje ka gené
malli me bollgk, se arsimin e kané pasé mé té fortg,
se mésuesit qé kané ardhé prej atje kané qené mé
té miré, se atje ka pasur rend e rregull etj., shpje-
gohet me lakminé dhe déshirén e vazhdueshme
pér té gené bashké me Shqipériné. Madje te rinia
e késaj ane, pér njé kohé té gjaté edhe pasi éshté
mbyllur kufiri, ka ekzistuar déshira e forté pér té
kaluar kufirin ilegalisht, qofté edhe me rrezikun e
jetés. Rréfimtarja tregon: ...Atéheré té rinjté kishin
déshiré té iknin né Shqipéri, shumé kishin déshiré. ...E
pse kishin déshiré té rinjté t& shkonin atje? Po ku
e di uné, kishin déshiré. Donin té shkonin atje ku ishin
té gjithé shqiptaré. Donin té vazhdonin shkollén né
gjuhén e vet (rréfimtarja 9, 84 vijeg, Gjakové).

Fati jetésor i shumé té rinjve té kétyre anéve,
né periudhén e vendosjes sé kufirit politik midis
Jugosllavisé dhe Shqipéring, me ¢’rast Kosova
si toké shqiptare e banuar me shqiptaré, kishte
mbetur nén Jugosllavi, éshté i lidhur me Shqi-
périné. Pamundésia pér té kaluar né anén e Shqi-
périsé e ka shtuar edhe mé tepér déshirén e tyre
dhe prandaj déshira dhe synimi pér té kaluar
kufirin ka gené e pranishme dhe e fugishme te
shumé té rinj dhe pér njé numeér jo té voggl té tyre
ka gené fatale, u ka kushtuar me humbje té jetés
né rrethana té€ mistershme.

PERFUNDIM

Neé Kosové qgé éshté edhe zona verilindore e
Shqipérisé, e cila mbeti jashté kufijve té saj, gjen-
den dy qytete té zonés kufitare, Gjakova dhe
Prizreni, ku jeta e pérgjithme e banoréve té késaj
ane éshté e lidhur me kufirin qé e ka ndaré Ko-
sovén me Shqipériné. Pérgjaté téré historisé sé
késaj zone, ardhjet e pushtuesve té ndryshém,
jané manifestuar né popull varésisht nga qén-
drimi qé kané pasur ata ndaj kétij kufiri. Kujtesa
e popullit e shprehur népérmjet rréfimeve per-

sonale qé kam mbledhur nga banorét e moshuar
té kétyre qyteteve, ku shprehin jetén e vet, kuj-
timet e fémijéris¢, rinisé dhe pleqérisé, e ka té
pashmangshme temén e kufirit, pasi ajo éshté
manifestuar né cilindo raport qé kané ndér-
tuar kéta banoré. Eshté manifestuar né raportet
familjare kur éshté dashur té vizitojné té aférmit
qé jetonin matané kufirit, né raportet me punén
kur né kohén e mbretit Zog tregétia qé zhvi-
llohej né Shqipéri ishte e lakmueshme pér ¢do
shqiptar té Jugosllavisé, né raportet me shko-
llimin kur matané kufirit mésimi zhvillohej né
gjuhén amétare e shqiptarét né Jugosllavi ishin
té detyruar té shkolloheshin né gjuhé té huaj,
né raportet me pushtetin ku shqiptarét né Ju-
gosllavi ndiheshin té trajtuar keq nga pushteti
qé nuk ishte i tyre etj. Té gjitha kéto raporte kané
arritur té shtresohen né shpirtin e banoréve té
zonave kufitare dhe té krijojné rréfime shumé té
fuqgishme té jetés sé tyre personale. Zbardhja e
historisé népérmjet kujtesés sé atyre qé e kané
krijuar até histori, ofron mundési té reja té hu-
lumtimeve dhe studimeve pér folklorin dhe his-
toriné e shqiptaréve.

